ՀԻՄՆԱՎՈՐՈՒՄ
[bookmark: _Hlk204673338]ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Ընթացիկ իրավիճակը և իրավական ակտի ընդունման անհրաժեշտությունը. 
[bookmark: _Hlk183100447]«Հայաստանի Հանրապետության 2026 թվականի պետական բյուջեի մասին» օրենքում վերաբաշխում, փոփոխություններ, Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ կատարելու և Առողջապահության նախարարությանը գումար հատկացնելու մասին» ՀՀ Կառավարության որոշման նախագծի (այսուհետ` Նախագիծ) ընդունումը պայմանավորված է առողջապահական համակարգի կազմակերպություններին Առողջության ապահովման և բարելավման ծրագրերի շրջանակներում բժշկական օգնության և սպասարկման ծառայությունների դիմաց ֆինանսավորման միջոցով իրականացրած աշխատանքների ամբողջական փոխհատուցման, ինչպես նաև 2026 թվականի ընթացքում առողջության համընդհանուր ապահովագրության ներդրման ընթացքում նվազագույն և լրացուցիչ ծառայությունների մատուցման շարունակականությունն ապահովելու անհրաժեշտությամբ:
Համաձայն ՀՀ կառավարության 2025 թվականի  դեկտեմբերի 25-ի թիվ 1974-Ն որոշման՝ Առողջության ապահովման և բարելավման ծրագրերի շրջանակներում բժշկական օգնության ու սպասարկման ծրագրերի ֆինանսավորումն իրականացնում է Առողջապահության նախարարությունը՝ իրավաբանական անձանց կամ անհատ ձեռնարկատերերի (այսուհետ՝ կազմակերպություններ) հետ կնքված օֆերտայի կամ հրապարակային օֆերտայի պայմանագրերի հիման վրա։ Դա հնարավորություն է տալիս ապահովագրված անձի կարգավիճակ չունեցող ՀՀ քաղաքացիներին տրամադրել նվազագույն ծավալում ներառված ծառայություններ, իսկ առանձին կարգավիճակ ունեցող քաղաքացիներին ապահովել նաև լրացուցիչ ծառայություններ։ Ընդ որում, լրացուցիչ ծառայությունների շահառուներ են հանդիսանում նաև մինչև 200.0 հազար դրամ ստացող զինծառայողները, սոցիալական փաթեթի շահառուները, 0-ից 1 տարեկան նորածինները, խնամքի հասատություններում գտնվող երեխաները, զինծառայողների ընտանիքների անդամները և այլն։ Վերը նշված կարգավիճակն ունեցող շահառուների համար Կառավարությունը երաշխավորել է միևնույն ծավալը, որը նախատեսված էր ՀՀ կառավարության 2004 թվականի մարտի 4-ի թիվ 318-Ն որոշմամբ հաստատված պետության կողմից երաշխավորված անվճար և արտոնյալ պայմաններով մատուցվող բժշկական օգնության և սպասարկման համար։ Ծառայությունների ստացման սկզբունքները նույնպես անփոփոխ են՝ սպասարկել ըստ համապատասխան բժշկական ցուցումների տրված ուղեգրերի, իսկ շահառուները հնարավորություն են ունենում ընտրել այն բժշկական կազմակերպությունը, որտեղ ցանկանում են ստանալ իրենց հասանելի բժշկական ծառայությունները։ 2026 թվականի բյուջեի պլանավորման մեջ հաշվի են առնվել վերը նշված խմբերի համար սահմանված ծավալները, ինչպես նաև 2025 թվականի դեկտեմբեր ամսվա համար՝ պետության կողմից երաշխավորված անվճար բժշկական օգնության և սպասարկման ողջ ծավալը։ 2025 թվականի դեկտեմբեր և 2026 թվականի հունվար-փետրվար ամիսների կատարողականները՝ հիմնականում որոշ ծրագրերի և միջոցառումների մասով կանխատեսվածից ավել են ներկայացվել, ինչը պայմանավորված է հրապարակային օֆերտայի պայմաններում պայմանագրային գումարի սահմանափակում չկիրառելու, ապահովագրության ներդրմամբ պայմանավորված շահառուների վարքագծի փոփոխություններով, ապահովագրության ներդրման առաջին ամիսների ընթացքում ապահովագրված անձանց ռեգիստրում զինծառայողների, նորածինների և այլ շահառուների նույնականացման հնարավորությունների բացակայությամբ։
Առկա իրավիճակը պահանջում է մի շարք անհետաձգելի միջոցառումների իրականացում, ինչը հնարավորություն կտա ապահովել բժշկական կազմակերպությունների կողմից մատուցված փաստացի ծառայությունների փոխհատուցմանը և ձևավորված կրեդիտորական պարտքերի մարմանը։
Նախագծի ընդունումը հնարավորություն է տալիս փոխհատուցել մինչև փետրվարի 28-ը փաստացի գերակատարված միջոցառումների շուրջ 86%–ը։
Նախագծով ներկայացված փոփոխություններն իրականացվում են 2026 թվականի հունվար-փետրվար ամիսներին փաստացի կատարված և մարտ-ապրիլ ամիսների կանխատեսվող աշխատանքների հիմքով։ 
	Նախագծով նախատեսվում է իրականացնել 2,900,000.0 հազ. դրամի վերաբաշխում բյուջեի հետևյալ միջոցառումներում՝
Նվազեցումներ
· 1003. «Հանրային առողջության պահպանում» ծրագրի  11002. «Իմունականխարգելման ազգային ծրագիր» միջոցառումից`  299,922.0 հազ. դրամ, հաշվի առնելով կանխատեսված թերակատարումը,
· 1188. «Դեղապահովում» 12001. «Դեղորայքի տրամադրում ամբուլատոր-պոլիկլինիկական, հիվանդանոցային բուժօգնություն ստացողներին և հատուկ խմբերում ընդգրկված ֆիզիկական անձանց» միջոցառումից 100,078.0 հազ. դրամ` հաշվի առնելով այն, որ մանկական հակաուռուցքային դեղերը տրամադրվում են առողջության համընդհանուր ապահովագրության շրջանակներում,
· 2,500,000.0 հազ. դրամ ՀՀ կառավարության պահուստային ֆոնդից:
Ավելացումներ
· 1200. «Մոր և մանկան առողջության պահպանում» ծրագրի 11003. «Երեխաներին բժշկական օգնության ծառայություններ» միջոցառմանը` 2,500,000.0 հազ. դրամ,
1207. «Սոցիալապես անապահով և առանձին խմբերի անձանց բժշկական օգնություն» ծրագրի 11007. «Փոխպատվաստման ծառայություններ» միջոցառմանը` 400,000.0 հազ. դրամ, միջոցառումն իրականացվում է դեռևս 2018 թվականից, իսկ  2025 թվականի կեսերից իրականացվում է նաև փոխպատվաստումից հետո հիվանդների վարում, որով պայմանավորված միջոցառման 2025 թվականի փաստացի ծախսը կազմել է 611,100.0 հազ. դրամ, որը 150,100.0 հազ. դրամով ավել է 2025 հաստատված 461,000.0 հազ. դրամ բյուջեից: Հաշվի առնելով, որ Փոխպատվասված անձանց թիվը 18 թվականից սկսած 3-ից դարձել է 332 մարդ՝ դրանով պայմանավորված աճել է նաև փոխպատվաստված անձանց վիրահատությունից հետո ընթացիկ հսկողության համար անհրաժեշտ գումարները։ 
Բացի վերոնշյալ վերաբաշխումից անհրաժեշտ է կատարել փոփոխություններ նաև բյուջեի եռամսյակային համամասնություններում՝ ըստ հետևյալ միջոցառումների.
Նվազեցումներ
· 1202. «Ոչ վարակիչ հիվանդությունների բժշկական օգնության ապահովում» ծրագրի 11006. «Առողջության համընդհանուր ապահովագրության ներդրմանն ուղղված լրացուցիչ միջոցառումներ» միջոցառման առաջին, երկրորդ և երրորդ  եռամսյակների համամասնությունները նվազեցնելով, համապատասխանաբար՝ 3,026,647.3 հազ. դրամ, 5,171,980.0 հազ. դրամ և 985,943.3 հազ. դրամ: 
Ավելացումներ   
· 1099. «Առողջության առաջնային պահպանում» ծրագրի 11001. «Առողջության առաջնային պահպանման բժշկական օգնության ծառայություններ» միջոցառման առաջին և երկրորդ  եռամսյակների համամասնություններն ավելացնել համապատասխանաբար՝ 850,000.0 հազ և 440,000.0 հազ դրամներով,
· 1142. «Դատաբժշկական և ախտաբանաանատոմիական ծառայություններ» ծրագրի 11001. «Դատաբժշկական և ախտաբանաանատոմիական բժշկական օգնության ծառայություններ» միջոցառման առաջին և երկրորդ  եռամսյակների համամասնություններն ավելացնել համապատասխանաբար՝ 55,000.0 հազ. և 35,000.0 հազ. դրամներով,
· 1200. «Մոր և մանկան առողջության պահպանում» ծրագրի 11001. «Մանկաբարձական բժշկական օգնության ծառայություններ» միջոցառման առաջին և երկրորդ  եռամսյակների համամասնություններն ավելացնել համապատասխանաբար՝ 345,000.0 հազ., 814,000.0 հազ. և 400,000.0 հազ. դրամներով,
· 1201. «Շտապ բժշկական օգնություն» ծրագրի 11001. «Շտապ բժշկական օգնության ծառայություններ» միջոցառման առաջին եռամսյակի համամասնությունն ավելացնել 90,000.0 հազ. դրամով,
· 1202 «Ոչ վարակիչ հիվանդությունների բժշկական օգնության ապահովում» ծրագրի. 
11002. «Անհետաձգելի բժշկական օգնություն` այդ թվում սրտի վիրահատություններ» միջոցառման առաջին, երկրորդ և երրորդ եռամսյակների համամասնություններն ավելացնել համապատասխանաբար՝ 560,000.0 հազ., 710,000.0 հազ. և 255,661.4 հազ. դրամներով: 11003 «Հոգեկան առողջության խնդիրներ և կախվածություն  (թմրաբանական) ունեցող պացիենտների բժշկական օգնության ծառայություններ» միջոցառման առաջին և երկրորդ  եռամսյակների համամասնություններն ավելացնել համապատասխանաբար՝ 180,000.0 հազ. և 230,000.0 հազ, դրամներով: 11004 «Ուռուցքաբանական և արյունաբանական հիվանդությունների բժշկական օգնության ծառայություններ» միջոցառման առաջին, երկրորդ և երրորդ եռամսյակների համամասնություններն ավելացնել համապատասխանաբար՝ 380,000.0 հազ. 910,000.0 հազ. և  323,791.0 հազ. դրամներով, 
· 1207. «Սոցիալապես անապահով և առանձին խմբերի անձանց բժշկական օգնություն» ծրագրի․ 11001. «Սոցիալապես անապահով և հատուկ խմբերում ընդգրկվածներին բժշկական օգնության ծառայություններ» միջոցառման առաջին և երկրորդ եռամսյակների համամասնություններն ավելացնել համապատասխանաբար՝ 300,000.0 հազ. և 1,720,000.0 հազ. դրամներով: 11002. «Ստոմատոլոգիական բժշկական օգնության ծառայություններ» միջոցառման առաջին, երկրորդ և երրորդ եռամսյակների համամասնություններն ավելացնել համապատասխանաբար՝ 8,000.0 հազ, 12,980.0 հազ և 6,490.9 հազ դրամներով: 11003. «Զինծառայողներին, ինչպես նաև փրկարար ծառայողներին և նրանց ընտանիքի անդամներին բժշկական օգնության ծառայություններ» միջոցառման առաջին և երկրորդ  եռամսյակների համամասնություններն ավելացնել համապատասխանաբար՝ 185,000.0 հազ. և 300,000.0 հազ. դրամներով, 11007. «Փոխպատվաստման ծառայություններ» միջոցառման առաջին  եռամսյակի համամասնությունն ավելացնել 48,647.3 հազ. դրամ:
· 1208 «Վարակիչ հիվանդությունների կանխարգելման ծրագիր» ծրագրի․ 11003 «Աղիքային և այլ ինֆեկցիոն հիվանդությունների բժշկական օգնության ծառայություններ այդ թվում  ՄԻԱՎ/ՁԻԱՀ-ի կանխարգելման և բուժօգնության ծառայություններ» միջոցառման առաջին եռամսյակի համամասնությունն ավելացնել 25,000.0 հազ. դրամով:
2. Ակնկալվող արդյունքը․
Նախագծի նպատակը մատուցված բժշկական օգնության և սպասարկման ծառայությունների դիմաց առաջացած պարտավորությունների ամբողջական կատարումն է և շահառուներին նվազագույն և լրացուցիչ ծավալով նախատեսված բժշկական օգնության և սպասարկման ծառայությունների հասանելիությունը և մատչելիությունն ապահովելն է, ինչպես նաև ՀՀ կառավարության որոշմամբ սահմանված հերթագրման ոչ ենթակա ծրագրերի, միջոցառումների շրջանակներում մատուցվող ծառայությունների փոխհատուցման անընդհատության ապահովումը։ Անհրաժեշտ գումարն ուղղվելու է մատուցված բժշկական օգնության և սպասարկման պայմանագրային գումարների գերակատարումների և առկա պարտավորությունների մարմանը:
3. Իրավական ակտի նախագիծը մշակող պատասխանատու մարմինը.
Նախագիծը մշակվել է Հայաստանի Հանրապետության առողջապահության նախարարության ֆինանսատնտեսագիտական վարչության և Պետական առողջապահական աշխատակիցների կողմից։
4. Պետական բյուջեի եկամուտներում և ծախսերում սպասվելիք փոփոխությունների մասին. 
Նախագծի ընդունմամբ Հայաստանի Հանրապետության պետական բյուջեում եկամուտների և ծախսերի մասով ավելացում կամ նվազեցում չի նախատեսվում:
5.  ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ.

Նախագծի մշակման համար կիրառված իրավական ակտերն են` «Հայաստանի Հանրապետության 2026 թվականի պետական բյուջեի մասին» օրենքը և «Հայաստանի Հանրապետության կառավարության 2025 թվականի դեկտեմբերի 25-ի «Հայաստանի Հանրապետության 2026 թվականի պետական բյուջեի կատարումն ապահովող միջոցառումների մասին» N 1910-Ն որոշումը:
6.  Կապը  ռազմավարական փաստաթղթերի հետ. Հայաստանի վերափոխման ռազմավարություն 2050, կառավարության 2021-2026թթ, ծրագիր, ոլորտային և /կամ այլ ռազմավարություններ.
Ներկայացված նախագիծը բխում է բխում է ՀՀ Կառավարության 2021-2026թթ. Ծրագրի «4.5 Առողջապահություն» կետից:
